
「細龍太」陳偉琪（Vicky）近日
與方紹聰（奶仔）傳出緋聞，

二人被拍到一起放狗，女方又在社交
網上載收花相，自爆開工時收到神秘
人送99支玫瑰。問到Vicky與奶仔是否
拍拖？她即否認說：「唔係呀，激死
我喇，我哋放狗啫， 因為嗰隻係唐
狗，我支持佢領養唐狗。」說到奶仔
好像很冧她？Vicky笑說：「我阻止唔
到人哋……哈哈哈。（係咪追求
你？）都算有嘅， 啲花真係唔係佢
送。（99支玫瑰邊個送？）神秘人
送，一開始我真係唔知邊個送，嗰日
返公司啲人話一定係奶仔，就傳到個
個都以為係。」
不過她也承認奶仔有發動追求攻
勢，間中會致電她相約食飯。問到對
奶仔印象如何？她說：「朋友。（派
好人卡，即冇行？）咩都係朋友開
始。（唔落閘？）朋友。」 她又笑言
自己未結婚前，個個追求者都有機
會，但他要先拗贏神秘人，因為對方
也是追求者。
聖誕將至，她表示還未有約會，但每
年大多會在屋企打邊爐慶祝，笑問到要
是奶仔和神秘人同時約會她，會應哪一
位邀約？她笑說：「要睇吓去邊。（會
否安排兩場？）都係食下飯啫。」

煒哥角色長期存在
而加入客串的陳煒直言，開心加入
這個大家庭，但因不能對外透露感到
很辛苦：「兩、三星期前已經拍咗，
拍外景時有街坊見我同《愛》劇劇組
一齊都覺得奇怪，但要保守秘密好辛
苦。」丹爺亦有投訴：「我仲辛苦，

冇機會同煒哥演對手戲，希望之後可
以加多幾集，我哋可以合作。」
煒哥表示首次演出處境劇，覺得很

好玩，有機會也想拍多幾集。問到劇
中的角色時，她就大賣關子，只透露
是與接龍集團有關，雖然只得兩集，
但有很多不同造型，有霸氣又有委
屈，都希望出來效果跟之前客串的歐
陽震華同樣有重大迴響。
另外，煒哥表示日內會出發到美國

登台，聖誕當日才回港，會在空中過
節日，男友因有工作在身，故不會同
行。今個聖誕是二人拍拖後首個聖
誕，問到男友可有向她詐型？她笑
說：「冇辦法啦，工作好重要，不過
我都有準備禮物。（化身聖誕女郎送
給對方？）唔講呢啲喇！」

張景淳送聖誕禮物給蟹籽
呂慧儀和緋聞男友張景淳一起接受

訪問，提到她因一張合照而撮合煒哥
加盟《愛回家》客串演出，慧儀笑
說：「仲有加少少力水，我問佢得唔
得閒，不如嚟同我哋玩吓，今次係好
難得機會合作，好有新鮮感。（同佢
有對手戲？）梗係有啦，如果我係萬
能水，佢就係百變煒哥，佢個造型反
差好大，我個角色係有求於佢，而佢
會係繼續存在喺我哋集團，有需要時
佢又會出嚟幫手。」張景淳則謂：
「其實佢係一個長存角色，網民都估
過係咪呢個角色。」
問到冬至及聖誕會如何度過？慧儀
表示因明年一月起會逢一至日播映，
故聖誕也要開工，正在想辦法申請兒
子「蟹籽」入電視城陪她開工，希望
屆時可以像往年一樣，可以抽空開派
對慶祝。
張景淳則被問到可會送禮物給蟹

籽？慧儀即搶答：「總之唔好送玩
具。」張景淳搞笑指會送教科書。

香港文匯報訊 藝人黃建東（東
東）的舞蹈老師媽媽黃葉慧茵 (Di-
ane) 最近與兒子上《流行經典50
年》的高貴性感晚裝造型引起熱
話，早前生日獲兒子與一眾舞蹈學
生舉辦生日舞會賀壽，邀請圈中好
友包括劉晨芝 （Adrienne）、白健
恩、組合明歌知欽等出席。除咗當
晚東東義務為媽媽派對做司儀，好
友劉晨芝更為黃媽媽找來兩套晚裝
扮靚，東東大表感激：「媽咪平時
好少可着呢啲晚裝，好多謝Adri-
enne幫手搵衫，當晚仲係咁讚媽咪
氹到佢好開心，完全融入我哋家
中。 （係咪過咗媽咪嗰關？） 媽
咪話佢好 nice好sweet，下次要叫埋
佢一齊食飯多謝佢，等我聖誕節有
假放約下佢先。」東東話希望媽咪
教跳舞唔好教得太辛苦，最緊要身
體健康和每日開開心心便足夠。
另外，東東常常在社交網站 post
出與媽媽的搞笑對話，甚受網民歡

迎，其中一則原來是
生日當晚黃媽媽與東
東好友們閒談中想取笑
兒子在家非常「喱啡」不
愛收拾東西，說如果兒子肯執
拾東西太陽一定從西邊出來，點
知口快快講咗「如果阿東肯執嘢太
陽從個西度出嚟」，弄得滿堂爆
笑，東東話：「媽咪講嘢不嬲唔
叻，經常笑料百出，不過就令
到身邊啲人非常開心，真係非
常可愛。」

香港文匯報訊 （記者 阿祖） 黃浩然昨日到電台接受薛家燕訪問，
家燕姐大讚浩然在劇集《多功能老婆》中飾演尚劍雄拋妻棄子的角色夠
突出，更有感而發說自己亦曾遇過這種衰男人。
浩然演賤男入型入格，過去他甚少跟網民互動，今次都嘗試聊天了解

觀眾反應，結果一面倒叫他賤人，又喊打他：「我每次拍千嬅都被人
打，上次《新紮師妹》已被打到飛起，不過也預咗，被打等於成功了，
都是開心的！」浩然劇透未來的劇情會輕鬆一點，飾演千嬅爸爸的許紹
雄回歸，他又與周柏豪爭千嬅，都會令大家期待收看。
首次演壞男人，浩然引用前輩秦漢一番話：「角色無分大小、中間，
是講求有沒有戲去演！」他自覺尚劍雄這角色出彩有戲演，亦令觀眾看
得肉緊，不過其他角色都很有發揮空間。
問到是否大團圓結局？浩然笑
說：「先賣少少關子，不過末段
大家會同情和可憐尚劍雄，大家
憎這段時間好了，之後應會同情
他！」又問到老婆有否捧場？浩
然指老婆晚晚都追看，當看到他
為事業投靠「小三」于淼拋棄千
嬅和兒子，老婆都問他為何會變
成這樣？浩然笑答：「也不知
呀，我們都是說笑，反而寶華姐
（監製陳寶華）主動找我老婆傾
了幾句！」他又指老婆看戲向來
嚴格，更從沒讚過他一句，今次
的評語則是「不是你」，他相信
是在曲線讚美他。笑問老婆有否
叫他不好學尚劍雄？浩然笑說：
「要學不叫也會學，不學就不會
學的了！」

香港文匯報訊（記者 阿祖）
溫碧霞（Irene）向來不愛冬天
冷冰冰，故特意向公司請了幾
天假期，撇甩兒子Xavier，與老
公Kenny飛往峇里島享受二人
世界，Irene更為凍冰冰的香港
粉絲送來火辣三點式，溫暖一
下大家！
正身在峇里島度假的Irene與

老公享受陽光與海灘，Kenny親
自充當攝影師操刀為女神老婆
Irene拍攝火辣三點式靚靚泳照
留念，恩愛程度簡直羨煞旁
人。Irene大讚老公攝影技術：
「他是家庭的攝影大師，我們
好多家庭相都是 Kenny 負責
影，他一向對影相好有興趣又
有研究，所以影得好靚。」
Irene與老公過完二人世界，
將會飛往美國紐約探望Kenny
的家人慶祝聖誕。2019年快將
過去，Irene 回望過去一年：
「好滿意今年工作成績，出了

寫真集，口碑和銷量都好好，
電影成績都好滿意，《墮落
花》又參展了幾個影展，另一
齣《嫌疑者說》又拿了『金雞
百 花 獎 2019』 十 大 優 秀 影

片。」Irene又表示今年商演也
沒停過，比去年進賬更多，所
以已非常滿足，她說：「希望
2020年人人都有工開，大家都
健健康康，一切順心。」

說話經常鬧笑話
黃建東封媽咪做開心果

香港文匯報訊 （記者 梁靜儀）王梓軒入行十周年演唱會
《CROSSING 源．樂》舉行在即，他表示好感恩七年前首次舉
行個唱的冠名贊助，不單只撐到底，近日更邀他拍廣告。飲水
思源的他亦未有趁機坐地起價，更笑說：「所有資金已經去晒
製作度，包括導演自己袋咗落袋嗰啲。」
今次梓軒為品牌代言三個電器產品，包括有電鬚刨、電解水

機及智能電視，梓軒更將最拿手玩的Acappella融入廣告中，其
中一part同時出現了七個梓軒：「今次個廣告好得意，但我有
少少整蠱自己，我哋將三個電器產品，捲埋喺一個廣告中，
冇請其他演員，全部都係我嚟，全家都係軒，包含咗好多
CG疊影嘅王梓軒，亦有好多音樂，有我最鍾意嘅Acap-
pella，所以喺拍攝時要不斷製造唔同嘅性格出嚟，有時
都驚連唔到戲㗎，所以靠大家同我一齊記住，幾好
玩！」他今次不單有份演出，亦有份參與度橋，廣告
中又會即興跳舞，同時亦會唱廣告主題曲。

問到一次過代言三個產品，是否有三
倍酬勞？他說：「呢個真係要問我經理
人，因為我暫時未知個收入，或者要問
問我哋今次嘅導演。」

王梓軒拍廣告一人演七角

溫碧霞火辣泳照曝光

黃浩然演活賤男
被老婆曲線讚美

獲神秘人送99支玫瑰

陳偉琪陳偉琪認認方紹聰方紹聰追求追求

香港文匯報訊 （記者 梁靜儀）處境劇《愛．回家之開心速遞》一眾演員劉丹（丹爺）、羅樂

林、呂慧儀、張景淳、湯盈盈、單立文及林淑敏等在「新威龍廣場」開派對，一起食盆菜預祝冬

至和聖誕節，並宣佈陳煒（煒哥）加入客串1月1、2日兩集。「細龍太」陳偉琪大談自己感情生

活，特別是與方紹聰的緋聞。

■■家燕姐（左）大讚浩然（右）在
劇集《多功能老婆》中飾演拋妻棄
子的角色夠出色。

■王梓軒演技受肯定。

■■《愛．回家之開心速遞》一眾演員齊亮
相，聲勢浩大。

■■陳煒直言開心加入這個大家
庭。

■■黃建東指媽媽經常失黃建東指媽媽經常失
言言，，引起大家發笑引起大家發笑。。

■■IreneIrene 向來不向來不
愛冬天冷冰冰愛冬天冷冰冰。。

■■溫碧霞難得與溫碧霞難得與
老公過二人世老公過二人世
界界。。

■■劉晨芝劉晨芝（（左左））幫東幫東
東媽咪東媽咪（（中中））扮靚扮靚
靚靚，，大獲好評大獲好評。。

■■溫碧霞的靚相由溫碧霞的靚相由
老公負責拍攝老公負責拍攝。。

■■陳偉琪春風滿陳偉琪春風滿
面面，，自爆多人追自爆多人追。。

■■呂慧儀和緋聞男呂慧儀和緋聞男
友張景淳同場友張景淳同場。。


